
зыIэрыхьэну  хуейхэм хъыбар 
фыдогъащIэ - щэкIуэгъуэм 
(ноя брым) къыщыщIэдзауэ ар 
къев гъэхьын папщIэ Iэ 
щыщIэвдз  хъунущ Урысей 
 пощ тым и дэтхэнэ IуэхущIапIэ-
ми.

Мази 2-м «Адыгэ псалъэ» га-
зетым и уасэщ:

унэм ныфхуахьыну фыхуеймэ 
- сом 273-рэ кIэпIейкIэ 30-рэ;

фэ езым пощтым къыщыф-
щтэжынумэ - сом 248-рэ 
кIэпIейкIэ 34-рэ.

УФ-м и Президент Путин Вла-
димиррэ Къэбэрдей-Балъкъэ-
рым и Iэтащхьэ КIуэкIуэ Каз-
бекрэ Кремлым щызэхуэзащ. 
ЗэIущIэм щытеп сэлъы хьащ 
щIыналъэм и жылагъуэ-эконо-
микэ зыужьыкIэмрэ лъэпкъ 
проектхэр гъэзэщIа зэ ры хъум-
рэ. 

Путин Владимир: - СыткIэ 
дыб гъэгуфIэн? 

КIуэкIуэ Казбек: - Хуит сы-
къэпщIмэ, Владимир Владимир 
и къуэ, щIыналъэм и жылагъуэ-
экономикэ щытыкIэмрэ лъэпкъ 
проектхэр зэрыдгъэзащIэмрэ 
сы тепсэлъыхьынт.

Путин Владимир: - Си гуапэу 
сынодаIуэ. 

КIуэкIуэ Казбек: - Япэрауэ, 
гу рэ псэкIэ фIыщIэ пхузощI рес-
пуб ликэм и зыужьыныгъэм мы-
хьэ нэ нэхъ зиIэ и лъэныкъуэхэм 
сытеп сэлъыхьыну Iэмал къызэ-
ры зэп там папщIэ. Иужьрей зэ-
маным дызригъэувэ щытыкIэхэм 
щхьэ кIэ къэмынэу, экономикэм 
и лъэ ныкъуэ нэхъыщхьэхэмкIэ 
псын щIэу зеужь Къэбэрдей-Ба-
лъкъэр Республикэм. 

Путин Владимир: - Пэжщ, фэ 
фи щIыналъэм илъэсым хуэзэу 
къыщефхьэлIэм (ВРП) я бжы-
гъэр щыхэхъуащ. Промышлен-
нэ, мэкъумэш лэжьыгъэхэр щIэ-
гъэхуэбжьауэ ивогъэкIуэкI, ар 
дэфтэрхэм къагъэлъагъуэ. 

КIуэкIуэ Казбек: - ФIыщIэ 
пхузощI. Ди мылъкум инвести-
цэу къы хэхъуар къэзыгъэлъа-
гъуэ бжыгъэхэм я гугъу сщIымэ, 
ар ику иту сом мелард 14 хуэдиз 
мэхъу мазихым къриубыдэу, нэ-
гъуэщIу жыпIэмэ, проценти 
125,8-кIэ хэхъуэ диIэщ. Уэ гу зэ-
рылъыптащи, промышленнос-
тым щыдиIэ хэхъуэр проценти 
103,8-рэ мэхъу, мэкъумэшым – 
105,6-рэ. Ухуэныгъэм – проценти 
113-рэ хэхъуэу щыдиIэщ, щэн-
къэщэхуэным - 105,9-рэ. Лъэны-
къуэ псомкIи фIыуэ зыдоужь. 

Туристу къытхуэкIуэхэм я бжы-
гъэм и гугъу сщIымэ, илъэсит-
хум и кIуэцIкIэ ар хуэди 2,2-кIэ 
хэхъуащ, щIышылэ-шыщхьэуIу 
мазэхэм я зэхуакум къриубыдэу, 
а лъэныкъуэм и зыужьыкIэр 
про цент 20-кIэ нэхъыбэ зэры-
хъуар долъагъу. Мазийм къриу-
бы дэу Къэбэрдей-Балъ къэ рым 
туристу цIыху мелуаным нэсым 
зы щагъэпсэхуащ. Илъэсым и 
кIэр къэсыху, а бжыгъэр 1 ме-
луан рэ цIыху 400-м нэсыну ды-
щогугъ. 

Зэрежьам хуэдэу псынщIэу хо-
хъуэ хьэрычэтыщIэ мащIэмрэ 
ку рытымрэ епха цIыхухэм я 
бжыгъэ ми. Ар ику иту цIыху ми-
ни 113-м нос. 2019 гъэм ебгъа-
пщэмэ, абы хуэди 2,7-кIэ хэ-
хъуащ. Псом хуэмыдэу я щхьэ 
хуэлэжьэжхэм я бжыгъэр щыхэ-
хъуащ ди деж – ахэр цIыху мин 
66-рэ мэхъу. 

Экономикэр зэрефIакIуэр дэ 
ди хэхъуэр нэхъыбэ зэрыхъуами 
къегъэлъагъуэ. 2017 гъэм ще-
гъэ жьауэ 2022 гъэ пщIондэ 
къыубжмэ, Владимир Владимир 
и къуэ, сом меларди 9,8-м къы-
щыщIэддзэри, 2022 гъэм и кIэм 
а бжыгъэр 16,2-м хуэдгъэкIуащ. 
Дызэрыт 2023 гъэм и гугъу 
тщIымэ, а псынщIагъ дыдэм ды-
тетщ, ди хэхъуэр процент 14-кIэ 
нэхъыбэ хъуащ, хуэмурэ ар сом 
мелард 18-м нэдгъэсыфыну ды-
щогугъ. 2017 гъэм щегъэжьауэ 
диIа бюджет зэщIэгъэуIуар къат-
щтэмэ, ар сом мелард 29-м къы-
щедгъажьэри, 2022 гъэм ири-
хьэлIэу сом мелард 70-рэ ме-
луан 900-м нэдгъэсащ. 

Ди хэхъуэр нэхъыбэ зэрыхъуам  
щIыналъэм щыгъэзэщIапхъэ 
жы лагъуэ къалэнхэм делэжьыну 
Iэмал къыдет, цIыхухэм щIына-
лъэм щаIэрыхьэн хуей ахъшэхэм 
ятеухуауэ щIыхуэхэр зытыдогъэ-
кIыжыф. КъинэмыщIауэ, иужь-
рей илъэси 10-м бюджет Iэна-
тIэм Iутхэм я улахуэр гъэ къэс 
проценти 10-кIэ хыдогъахъуэ. 
Абы и фIыгъэкIэ цIыхухэм я хэ-
хъуэри нэхъыбэ хъуащ. Иужьрей 
илъэсищым а Iуэхуми фIыуэ зе-
ужь. 2023 гъэм и мазихыр 
къатщ тэмэ, а бжыгъэр проценти 
115,7-м нэсащ. Иужьрей илъэси-
щым хуэмыщIаигъэр процент 
24,2-м къыщежьэри, процент 
16,4-м нэс хэщIащ. Адрей лъэ-
ныкъуэхэм я гугъу тщIымэ, фо-
кIадэм и 1-м щегъэжьауэ сабий 
1800-м нэс зыщIэхуэн школищ 
щIэуэ къызэIутхащ, цIыкIухэм 
абы хэм еджэн щыщIадзащ. 
Илъэ ситхум и кIуэцIкIэ шко-
либгъу  духуащ, псори зэхэту 
еджакIуэ 5100-м нэс екIуалIэу, 
сабий IыгъыпIэу 55-рэ дутIып-
щащ, цIыху 3500-м нэс щIэхуэу. 
Нобэрей IуэхукIэ, Владимир Вла-

димир и къуэ, школ 16-м ухуэ-
ныгъэхэр щокIуэкI, абыхэми еджа-
кIуэ мин 10-м нэс щIэхуэнущ. 

КъинэмыщIауэ, и гугъу сщIы-
ну сыхуейт унэхэр зыхуей хуэгъэ-
зэным епха программэми, абы-
кIи лэжьыгъэшхуэ идогъэкIуэкI 
икIи ди щIыналъэр абы зэрыхев-
гъэубыдам щхьэкIэ фIыщIэ пху-
зощI. ФокIадэм и 1-м ирихьэ-
лIэу, а программэмкIэ школ 64-
рэ зэIузэпэщ тщIыжыну дыхунэ-
сащ, еджакIуэ мин 34-рэ зыхуей 
хуэза школхэм щIэтIысхьэжащ. 
2027 гъэм и пэ къихуэу, иджыри 
школи 148-рэ зетхьэну ди му-
радщ, абыхэм екIуэлIэфынущ 
са бий мин 68-рэ. Къыхэзгъэщы-
ну сыхуейщ УФ-м Егъэджэны-
гъэмкIэ и министерствэр къызэ-
рыд дэIэпыкъур, псом хуэмыдэу 
министр Кравцов Сергей егъэ-
джэныгъэм пыщIа Iуэху псори 
къыддегъэпсынщIэ. 

 ЕгъэджакIуэхэм я улахуэм гу-
лъытэшхуэ зэрыхуэтщIми и 
гугъу пхуэсщIыну сыхуейт, Вла-
ди мир Владимир и къуэ. 
 Иужь рей илъэситIым гугъу 
зедгъэхь ри, а лъэныкъуэмкIэ дэ 
КИФЩI-м щынэхъ лъагэхэм 
зыхедгъэу бы дащ. А Iуэхум 
дяпэкIи де  лэ жьынущ. 

Путин Владимир: - Къызэры-
щIэ кIымкIэ, фи егъэджакIуэхэм 
я улахуэр экономикэм къывит Iэ-
малымкIэ ику иту фхуетынум 
 нэхърэ тIэкIукIэ нэхъыбэщ? 

КIуэкIуэ Казбек: - Егъэджа-
кIуэхэм – нтIэ, сом минитI хуэ-
дизкIэ нэхъыбэщ. Нобэрей Iуэху-
кIэ экономикэм ипкъ иткIэ ику ит 
улахуэр зэрыхъур сом мин 38-рэ 
кIэпIейкIэ бжыгъэ гуэрти, дэ 
егъэджакIуэхэм я улахуэр сом 
мин 40-м хуэдгъэкIуащ. 

Узыншагъэр хъумэным теу-
хуауэ. ЦIыхухэм япэу зызыхуа-
гъа зэ медицинэ IуэхущIапIэхэр 
егъэфIэкIуэн IуэхумкIэ програм-
мэм и фIыгъэкIэ, узыншагъэм 
щыкIэлъыплъ IуэхущIапIэу 16 
зыхуей хуэдгъэзащ, нобэрей 
Iуэху кIэ иджыри 13-м лэжьыгъэ-
хэр щокIуэкI. 

КъищынэмыщIауэ, гъуэлъы-
пIэ 250-м тещIыхьауэ Налшык 
къыщрагъэжьа Онкологие цен-
трым, 2024 и кIэм нэдгъэсыну ди 
мурад, зы лэжьэгъуэ махуэм 
цIыху 500-м дэIэпыкъуныгъэхэр 
щагъуэтыфыну поликлиникэ 
иным я ухуэныгъэ лэжьыгъэхэм 
къыпыдощэ.

«ДэIэпыкъуэгъу псынщIэ» Iэ-
натIэм и автотранспортыр къэд-
гъэщIэрэщIэжащ, абы къыхэ-
хъуащ машинэ 75-рэ. Сом ме-
лардитIрэ мелуан 600-рэ и уасэ 
медицинэ Iэмэпсымэхэр къэт-
щэ хуащ.

Мыбдежым къыхэзгъэщыну 
сыхуейт фи унафэкIэ медицинэ 
лэжьакIуэхэм я улахуэм хуащIа 
социальнэ дэщIыгъужыныгъэ-
хэр Къэбэрдей-Балъкъэрым и 
IэщIагъэлI мини 5-м нэблагъэм 
зэраIэрыхьэр, апхуэдэ гулъытэ 
зэ раIэм папщIэ ахэр икъукIэ 
къыфхуэарэзыщ. Абы хэмыхуа 
ме дицинэ лэжьакIуэхэри гулъы-
тэншэу къэдгъэнакъым, IэщIа-
гъэлI 1500-м республикэ бюдже-
тым къыхэкIыу дэщIыгъужыны-
гъэхэр яхуэтщIащ.

Медицинэм и IуэхукIэ иджыри 
къэзгъэлъэгъуну сыхуейт 2019 

гъэм щегъэжьауэ, хабзэкIэ зыху-
дэ чыхын хуей цIыхухэр хущ-
хъуэкIэ къызэгъэпэщыным те-
кIуа дэ мылъкур хуэдитхукIэ зэ-
рыхэдгъэхъуар, нобэ ар сом 
мел уан 900-м щIегъу. Ар и фIы-
гъэщ республикэм езым къи-
лэжьыж мылъкум зэрыхэхъуам.

Физическэ щэнхабзэмрэ спор-
тымрэ теухуауэ. 2019 гъэм ще-
гъэжьауэ узыншагъэр щрагъэ-
фIэкIуэж физкультурэ комплек-
су 11 яухуащ, абы щыщу 4-р бас-
сейнхэмкIэ къызэгъэпэщащ, 
зым  метр 500 и кIыхьагъщ, 
спорт зэхьэзэхуэшхуэхэр щегъэ-
кIуэ кIыным хуэщIащ. Апхуэдэу 
къызэдгъэпэщащ къалэн куэд 
щагъэзащIэ спорт утыкуу 46-рэ, 
футбол губгъуэу 4, школхэм хэту 
спорт пэшу 74-рэ. 2021 гъэм 
шыщ хьэуIум и 23-м щегъэжьауэ 
тренерхэр щIэныгъэ гуэдзэн 
щрат IуэхущIапIэхэм я егъэ-
джакIуэхэм яхуэдгъэдащ, абы 
Iэмал къыдитат гъэсакIуэхэм я 
улахуэм хэдгъэхъуэну.

Щэнхабзэ политикэр къапщ-
тэмэ, нобэ республикэм апхуэдэ 
IуэхущIапIэу 8 щыдухуащ, 32-р 
сыт и лъэныкъуэкIи зыхуей хуэ-
зэу зэрагъэпэщыжащ. Фэ фи 
унафэм и фIыгъэкIэ Налшык 
щыдоухуэ щэнхабзэ центрыш-
хуэ, абы хэтынущ Iэмэпсымэ 
псомкIи зэщIэузэда концерт 
пэш, щIалэгъуалэ зэчиифIэр 
щы  лэжьэн утыку, музей ком-
плекс ин. ЗэгурыIуэныгъэм къы-
зэрыщыгъэлъэгъуам тету, лэ-
жьы гъэхэр 2024 и кIэм ирихьэ-
лIэу духыну ди мурадщ. Щэнхаб-
зэм и лэжьакIуэхэр, твор  чес кэ 
коллективхэр дэIыгъыным хухэт-
ха мылъкуми грантми хэдгъэ-
хъуащ. Апхуэдэу шыщхьэIум и 
1-м щегъэжьауэ я улахуэм про-
центи 10-кIэ хэхъуащ.

Гулъытэ зыхуэтщI унэтIыныгъэ 
нэхъыщхьэхэм ящыщщ щIалэ-
гъуалэ политикэр. Нобэ респуб-
ликэм щопсэу щIалэгъуалэ мин 
266-рэ, ар щIыналъэм щыпсэум 
и Iыхьэ щанэщ. Абы гулъытэ 
пыу хыкIа зэрахуэтщIым и щы-
хьэтщ министерствэ щхьэхуэ 
къы зэрызэдгъэпэщар. Къыхэз-
гъэщыну сыхуейт щIыналъэм и 
щIалэгъуалэ политикэм къэрал 
дэIэпыкъуныгъэ хъарзынэ зэри-
гъуэтыр: нэгъабэ грантхэр къэд-
гъэсэбэпурэ дэ щIалэгъуалэм 
ядедгъэкIуэкIащ мыхьэнэшхуэ 
зиIэ Iуэхугъуэ 42-рэ.

КъищынэмыщIауэ, «Регион 
для молодых» урысейпсо зэпе-
уэм дызэрыхэтам къыпэкIуэу 
къы тIэрыхьащ сом мелуани 146-
рэ хъу субсидие, абыкIэ респуб-
ликэм и щIыналъэхэм щIалэ-
гъуа лэ центру 3 щыдоухуэ. Къи-
щынэмыщIауэ, етIанэгъи къы-
тIэрыхьэнущ сом мелуани 
186-рэ, ари тедгъэкIуэдэнущ 
щIа лэгъуалэ центрхэр, зэхуэс ы-
пIэхэр къызэгъэпэщыным. Му-
рад нэхъыщхьэр къалэн куэд 
щагъэзащIэ щIалэгъуалэ Iуэху-
щIапIэхэр 2025 гъэ пщIондэ 
хьэзыр щIынырщ, республикэм 
щекIуэкI гъащIэм ныбжьы-
щIэхэм я процент 60-р нэхъ 
 мыхъуми къыхэтшэфын хуэдэу.

ЕхъулIэныгъэ хъарзынэхэр ди-
Iэщ гъуэгу ухуэныгъэмкIэ. Кило-
метр 830-рэ зыхуей хуэдгъэзэ-
жащ,  ауэ нэхъыщхьэр «ФIагъ 

лъагэ зиIэ гъуэгу шынагъуэн шэ-
хэр» проектыр зэрыдгъэзэ-
щIарщ. Абы и фIыгъэкIэ гъуэгум 
къыщыхъу авариехэр процент 
43-кIэ нэхъ мащIэ хъуащ. Абы и 
лъэныкъуэкIэ Урысейм ещанэ 
увыпIэр щыдоубыд. 

Апхуэдэу псэупIэ ухуэныгъэми 
зэфIэкIхэр щыдиIэщ, мы илъэ-
сым метр зэбгъузэнатIэу 530 
къы зэщIэзыубыдэ псэупIэ унэ-
хэр хьэзыр тщIынущ.

УФ-м и Правительствэм и Уна-
фэщI Мишустин Михаил пщэ-
рылъ къызэрытщищIам тету 
эко номикэ проекти 5 до-
гъэхьэзыр. Абыхэм ящыщщ ди 
къалащхьэм Мей, КъуэкIыпIэ 
хьэблэщIэхэр зэрыщыдухуэр, 
псо ри зэхэту а псэупIэхэм яубы-
дынущ метр зэбгъузэнатIэу мел-
уанрэ мин 200-м нэблагъэ. Ин-
вестицэ мылъкуу сом мелард 
56-рэ къытIэрыхьэну дыпоплъэ. 
КъищынэмыщIауэ, а хьэблэм 
щыдоухуэ сабий 1500-рэ зэ-
кIуэлIэну школ. Апхуэдэу псыкIэ 
къызэзыгъэпэщыну бжьамийхэр 
ирашэлIащ.

ХадэхэкIхэр къыщагъэкI хуа-
бэщ комплекс иным и гугъу 
пщIымэ, абы и япэ Iыхьэр хьэ-
зырщ, бадзэуэгъуэ мазэм гектар  
37-р къагъэсэбэпын щIа дзащ. 
Гектари 100-м псори з э хэту ин-
вестицэ мылъкуу сом мелард 
18,3-рэ токIуадэ, цIыху 1200-м  
лэжьыгъэ IэнатIэ щагъуэ ты нущ.

Илъэс псом лэжьэну «Iуащхьэ-
махуэ» зыгъэпсэхупIэм зегъэу-
жьы ным хуэунэтIа проектри жы-
джэру ягъэзащIэ. Ар нэсу гъэ-
зэщIа хъумэ, турист мелуан абы 
къекIуэлIэну дыгугъэрт, ауэ, 
наIуэ зэрыхъуамкIэ, мази 8-м 
къриу быдэу зыгъэпсэхупIэм 
къэ кIуащ цIыху мин 700.

Абыхэм нэмыщI иджыри ин-
вестицэ проект 25-рэ щагъэза-
щIэ республикэм, мэкъумэш Iэ-
натIэм, промышленностым 
ехьэ  лIауэ. Нэхъ инхэм я гугъу 
пщIы м э, псэуалъапхъэхэр къы-
щIэзыгъэкI «Гипсолит» заводым 
цIыхуи 175-рэ щолажьэ. Ар зы-
дэтыр Тырныаузщ. 

Вольфрам-молибден пкъы-
гъуэ хэр къыщыщIах заводри 
егъэ жьэжыным иужь дитщ, ГЭС 
доухуэ. Зы жэщ-махуэм пхъэщ-
хьэмыщхьэ тонн 240-рэ зыхуей 
хуэзыгъазэ IуэхущIапIэр мэла-
жьэ. Къапщтэмэ, экономикэм 
нэрылъагъуу зеужь, абы Iэмал 
къыдет псэукIэм теухуа Iуэхухэр 
зэфIэхыным текIуэдэну хэхъуэр 
нэхъыбэ тщIыну. 

Владимир Владимир и къуэ, 
хуит  сыкъэпщIмэ, дзэ Iуэху хэ-
хам хэтхэм дазэрыдэIэпыкъум 
теухуауэ псалъитI-щы жысIэнут. 

Путин Владимир: - НтIэ.
КIуэкIуэ Казбек: - Дэ, Къэ-

бэрдей-Балъкъэрым и цIыхухэ-
ми унафэщIхэми фIыуэ къыдгу-
роIуэ иджыпсту ди къалэн нэ-
хъыщхьэ дыдэр дзэ Iуэху хэхам 
хэтхэмрэ абыхэм я унагъуэхэмрэ 
дадэIэпыкъуныр зэрыарар. 2022 
гъэм фокIадэм и 24-м КъБР-м и 
Iэтащхьэм и УнафэкIэ, дзэ 
 къулыкъум ираджэжа псоми ма-
зэ къэс сом 25-рэ ират. Зауэм 
уIэгъэ щыхъуа дзэлIхэм, къащы-
щIам елъытауэ, сом мини 100-м 
къыщегъэжьауэ мин 300-м нэс 
хухах, хэкIуэдахэм я унагъуэхэм 

Путин Владимиррэ
КIуэкIуэ Казбекрэ я зэIущIэ

республикэ бюджетым къы-
хэкIыу сом мелуан зырыз ядот. А 
Iуэхум республикэ мылъкум щы-
щу сом мелуан 750-рэ хуэдутIып-
щащ. 

Дзэ Iуэху хэхам хэтхэм техни-
кэкIэ дадэIэпыкъун мурадкIэ, 
сом мелуан 57-рэ яхухэтхащ, 
псо ри зэхэту къапщтэмэ, мы Iуэ-
хум хуэдутIыпщащ сом мелуан 
807-рэ. 

Зауэ губгъуэм ит ди щIалэхэм 
я унагъуэхэм зыщIагъакъуэ рес-
публикэм ит къулыкъущIапIэ 
псо ми. Абыхэм я лэжьыгъэр 
зэуIуу къызэгъэпэща хъуащ. Уэ 
зэрыжыпIам ещхьу, социальнэ 
паспорт яIэу апхуэдэ унагъуэ 
1260-рэ щатхащ республикэм. 
Абыхэм социальнэ лэжьакIуэу 
цIыху 44-рэ егъэбыдылIащ. Гу-
лъытэм муниципалитетхэм я 
деж къыщыщIедзэри, щхьэж 
зы хуэныкъуэр хуащIэ. 

Апхуэдэуи ди лъахэм лэжьэн 
щыщIидзащ «Хэкум и хъу ма-
кIуэхэр» фондым и къудамэм. 
«ЛIыхъужьхэм я бынхэр» щIы-
налъэ проектым и фIыгъэкIэ, 
дзэ Iуэху хэхам щыIэ щIалэхэм я 
бынхэр ди нэIэ щIэтщ. Абы 
дяпэкIи нэхъ зедгъэубгъуну ди 
мурадщ. 

Щхьэхуэу и гугъу сщIыну сы-
хуейт, бюджетым щымыщу, ди 
хьэрычэтыщIэхэр зэхыхьэу фонд 
щхьэхуэ къызэрызэрагъэпэщар. 
Абыхэм 2022 гъэм фокIадэм и 
21-м къыдэкIа Унафэм ипкъ ит-
кIэ, дзэ къулыкъум ираджа псо-
ми сом мин 50 зырыз иратащ. 
Нобэр къыздэсым мы Iуэхум 
 хухахащ сом мелуан 84-рэ. Дя-
пэкIэ, езым и фIэфIыныгъэкIэ 
«именное подразделение» 
 жы хуаIэм хыхьэну зэгурыIуэны-
гъэм Iэ тезыдзэхэм сом 200 
еттынущ. 

2022 гъэм и мазае лъандэрэ 
сэлэтхэр зыхуеину псори яхудо-
гъашэ, квадрокоптерхэр, авто-
мобилхэр, зэрызахъумэну Iэмэп-
сымэхэр къахудощэху. Абы сом 
мелуан 310-рэ тедгъэкIуэдащ. 

Мы Iуэхум республикэм ис 
псори къыхэша хъуащ, зауэлI-
хэм хурагъэшэнухэр щызэ-
хуахьэс щIыпIэ хэхахэр къэунэ-
хуащ. А зэхуахьэсахэр губгъуэм 
итхэм яIэрызыгъэхьэ фондхэр 
диIэщ - «Новая высота» дзэ-хэ-
купсэ фондыр, «Ни шагу назад» 
жылагъуэ зэгухьэныгъэр. Ап-
хуэдэуи щIыналъэ администра-
цэ хэм я Iэтащхьэхэр щIэх-
щIэхыурэ ялъогъуазэ я щIыпIэм 
икIа зауэлIхэм, зыхуэныкъуэхэр 
Iэрагъэхьэ. Сэри си нэIэ щIэт зэ-
пытщ дзэ Iуэху хэхам хэт щIа-
лэхэмрэ абыхэм я унагъуэхэмрэ 
зыхуэныкъуэхэр, зыкъытхуэзы-
гъазэхэм я Iуэхум псом япэ ды-
хоплъэ, зэфIыдогъэкI. 

Путин Владимир: - Апхуэдэу 
ев гъэкIуэкI адэкIи. ЖыпIа псо-
ми мыхьэнэшхуэ яIэщ, ауэ са-
бийхэм фазэрыхуэсакъыр псом 
ящ хьэщ. ЩIалэхэм я бынхэм 
дыдейм хуэдэу гулъытэ яхуэт-
щIын хуейщ. 

КIуэкIуэ Казбек: - Шэч хэ-
мылъу, Владимир Владимир и 
къуэ. Зи гугъу сщIа проектым 
лъабжьэ хуэхъур дзэ Iуэху хэхам 
хэт зауэлIым и быну ущытыныр 
зэ рылъапIэрщ, абы пщIэхуэ 
зэри Iэрщ. 

Путин Владимир: - Упсэу. 
Иджыри гу лъозгъэтэну сыхуейт 
зы Iуэхугъуэ. Уэ утепсэлъыхьащ 
сабий гъэсапIэхэмрэ курыт 
еджа пIэхэмрэ я Iуэху зыIутым. 
Абы и лъэныкъуэкIэ куэд зэфIы-
догъэкI, псом хуэмыдэу къала-
щхьэм, ауэ, итIани, сабий садхэр 
иджыри яхурикъуркъым, а гугъу-
ехьыр щIыналъэхэми щы Iэщ, 
Iуэху щIапIэхэм я щытыкIэми арэ-
зы укъэзымыщI яхэтщ. Мис абы-
хэми амбулаторно-полик ли никэ 
Iэ натIэми гулъытэ нэхъы бэ хуэф-
щIыну сыхуейт. Налшык дэф-
щIыхьахэр мащIэкъым, ауэ щIы-
налъэхэми фыхуэсакъ, хъункъэ? 

КIуэкIуэ Казбек: - Хъунщ, 
Владимир Владимир и къуэ.

Путин Владимир: - Сэ къызгу-
роIуэ псори зэуэ зэрызэфIэ-
мыкIынур, ауэ дэ, федеральнэ, 
щIыналъэ унафэщIхэм, нэхъ 
япэу зэфIэдгъэкIын хуейхэрщ зи 
нэIэ зытедгъэтIыпхъэр. Прог-  
р ам мэхэм нэхъ жыджэру фы-
хыхьэурэ, Правительствэм фы-
дэлажьэ. Сэ си щхьэкIэ сыкъап-
щтэмэ, си гуапэу сыт хуэдэ Iуэху-
ри вдэсIыгъынущ. 

КIуэкIуэ Казбек: - Тхьэм 
уигъэп сэу. Дэ зыхыдощIэ сыт и 
лъэ ныкъуэкIи фыкъызэрыддэIэ-
пыкъур. 

<...>

Хъыбар зэрывэдгъэщIащи, УФ-м 
узыншагъэр хъумэнымкIэ и ми-
нистр Мурашкэ Михаил ди респуб-
ликэм щыIащ лэжьыгъэ IуэхукIэ. 
Абы щIыгъуу ди щIыналъэм и 
 хьэ щIащ УФ-м Узыншагъэр 
 хъумэ нымкIэ штатым хэмыт и 
IэщIагъэлI нэхъыщхьэхэм ящыщ-
хэр. 

МИНИСТРЫМРЭ хьэщIэхэмрэ 
КъБР-м  и Iэтащхьэ КIуэкIуэ Казбек я 
гъусэу щыIащ республикэм и Пери-
натальнэ центрым. Абы зэуэ цIыху 
200-м я узыншагъэм щыкIэлъоплъ. 
Центрым и поликлиникэ къудамэм 
махуэм щIэлъыфынущ цIыху 12. Нэ-
хъыщхьэращи, цIыхубзхэмрэ сабий-
хэмрэ я узыншагъэм зэрыкIэ лъып-
лъын, хуей хъумэ, операцэхэр зэра-
щIын Iэ мэпсымэхэм я нэхъыфIхэр 
мыбы щыIэщ. Ипщэ  Кавказ Ищ-
хъэрэ федеральнэ щIыналъэхэм 
щыяпэу Перинатальнэ центрым 
къы хуагъэфэщащ «Качество и безо-
пас ность медицинской деятель-
ности» сертификатыр, УФ-м Узынша-
гъэр хъумэным кIэлъыплъынымкIэ и 
Федеральнэ къулыкъущIапIэм фIа-
гъымкIэ и Лъэпкъ институтым къыб-
гъэдэкIыу. 2019 гъэм щыщIэдзауэ 
IуэхущIапIэм иджырей лэжьэкIэм и 
мардэхэр къыщагъэсэбэп, сабий 
 къалъхуагъащIэхэм япкърыт узы фэ-
хэр къэхутэнри хыхьэу. КъинэмыщIа-
уэ, ехъулIэныгъэхэр яIэу щыкIэ-
лъоплъ, зыщрагъэужьыф зи хьэлъа-
гъыр - килограмм мыхъуу къалъхуа 
сабийхэм. Ар Урысей псом щыIэ 
ехъулIэныгъэхэм ящыщу къалъытэ.

Мурашкэ Михаил щыIащ Рес-
публикэ сабий сымаджэщми. Метр 
зэбгъузэнатIэ мин 13 хъу IуэхущIа-
пIэр зэгъэпэщыжынымрэ абы и Iэ-
гъуэблагъэр зыхуей хуэгъэзэнымрэ 
и кIэм нагъэс. КИФЩI-р къапщтэмэ, 
фIагъ лъагэ зиIэ медицинэ дэIэпы-
къуныгъэхэр сабийхэм щыхуащIэ 
IуэхущIапIэ ин хъунущ мыр. Сабий 
сы маджэщым иIэщ узыншагъэр 
щра гъэфIакIуэ, эндокринологие, не-
фрологие, генетикэ, нэ, нэгъуэщI 
узы фэхэмкIэ къудамэхэр, микробио-
логие лабораторэ. Абы и хирургие 
къудамэр иджы зыхуеину псомкIи 
къызэрагъэпэщащ. Къищынэ мы-
щIауэ, медицинэ факультетым пе-
диат риемкIэ и къудамэм и студент-
хэр абы щрагъэджэн, Iуэхум щыха-
гъэгъуэзэн папщIэ зыхуеинухэмкIи 
къызэрагъэпэщыну я мурадщ.

Министрыр журналистхэм щаIу-
щIам и псалъэм къыхигъэщащ узын-
шагъэр хъумэным ди республикэм 

псынщIэу зэрызыщрагъэужьыр. 
- IуэхущIапIэхэр зыхуей Iэмэпсы-

мэ хэм кIэ къызэрызэрагъэпэщым и 
закъуэкъым зи гугъу сщIыр, атIэ 
цIыху хэм я узыншагъэр нэхъ псын-
щIэу  зэ рызэфIагъэувэж медицинэ 
Iэмалы щIэхэр, хущхъуэгъуэщIэхэр 
къы  зэ рагъэсэбэпырщ. Япэ меди-
цинэ дэIэпыкъуныгъэр зэрырагъэ-
фIа кIуэм  къыдэкIуэу, узыншагъэр 
хъумэ ным къуажэхэми гулъытэ ин 
щыхуащI, - жиIащ Мурашкэ Михаил. 

Министрым жиIащ сабийхэм къы-
далъхуа узыфэхэр къэхутэным теу-
хуа лэжьыгъэр зэрагъэзащIэми арэ-
зы зэрищIыр. Программэр зэ ры-
рагъажьэрэ сабий 411-м апхуэдэ 
узыфэ яIэу къахутащ икIи абы и фIы-
гъэкIэ Iэмал яIэщ абыхэм и чэзум 
фIэмыкIыу еIэзэну. УФ-м и Прези-
дентым и унафэкIэ, федеральнэ бю-
джетым къыхэкI мылъкумкIэ щIына-
лъэхэм щрагъэфIакIуэ узыншагъэм 
теухуа медицинэ хуэIухуэщIэхэр, сы-
маджэхэр зыхуей хущхъуэхэмкIэ 
къызэрагъэпэщ. ЩIыналъэм иужь-
рей зэманым гулъытэ лей щыхуащI 
фошыгъу узыфэ зиIэхэм я узынша-
гъэр егъэфIэкIуэным. Къищы-
нэмыщIауэ, щIыпIэм анэмрэ сабий-
мрэ щагъуэт гулъытэм хохъуэ. 

Мурашкэ Михаилрэ КIуэкIуэ Каз-
бекрэ республикэм и районхэм я ме-
дицинэ IуэхущIапIэхэм тыгъэ хуа-
щIащ дэIэпыкъуэгъу псынщIэ ма-
шинэ 12-м я IункIыбзэIуххэр, абы 
ехьэ лIауэ къэралым щагъэзащIэ 
программэм хыхьэу. Министрым 
зэрыжиIамкIэ, щIыналъэхэм я меди-
цинэ IуэхущIапIэхэм мы гъэм авто-
машинэ 2 204-рэ Iэрагъэхьащ. 

- Транспортхэм я бжыгъэм, гъуэ-
гум къыщыхъу гузэвэгъуэхэм щыхэ-
хъуэ зэманым медицинэ IуэхущIа-
пIэр хуэхьэзыру щытын хуейщ сыт и 
лъэныкъуэкIи дэIэпыкъуэгъу зэры-
хъуным, - жиIащ Мурашкэ Михаил. – 
КатастрофэхэмкIэ федеральнэ ме-
дицинэ центрым фэбжьхэм теухуа 
хъыбар псори зэрекIуалIэм и фIы-
гъэкIэ, щIыналъэхэм я зэфIэкIым хо-
хъуэ. Телемедицинэ чэнджэщхэри 
сэбэп мэхъу сымаджэ хьэлъэхэм я 
гъащIэр яхъумэнымкIэ. 

- Машинэхэр фIы дыдэхэщ! Му-
рашкэ Михаил фIыщIэ хуэфащэщ 
лъэпкъ проектхэм, программэ щхьэ-
хуэхэм хыхьэу ди щIыналъэм къыху-
ищIэм папщIэ, абыхэм язщ, онколо-
гие центрым и ухуэныгъэр егъэ-
жьэжыным ехьэлIа ди жэрдэмыр 
къызэрыддиIыгъари, - жиIащ 
КIуэкIуэ Казбек.

ТЕКIУЖЬ Заретэ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Урысей Ипщэм щыяпэу



Дунейм
щыхъыбархэр



Губгъуэ  лэжьыгъэхэр

Псори зыгуэрым 
и сэбэпщ

ЦIыху щыпкъэт

«Спартак-Налшык» (Нал-
шык) - «Динамо» (Ставро-
поль) - 2:0 (1:0). Налшык, 
«Спартак» стадионым. Жэ-
пуэгъуэм и 21-м. ЦIыхуи 
120-рэ еплъащ. 

Судьяхэр: Лацвиев  (Шах-
ты), Багдасаров (Вла ди-
кавказ), Головченкэ (Дон Iус 
Ростов).

«Спартак-Налшык»: Къу-
мыкъу, КIэдыкIуей, Мо-
лэмусэ, Далиев, Березов, 
Хьэшыр (ХьэцIыкIу, 86), То-
пурие, Торосян, Масленни-
ков, Селяев (Жангуразов, 
67), Котов (ЛIуп, 67).

«Динамо Ставрополь»: 
Лизенкэ, Яр цев, Кокоев, 
Бронников  (Е.  Иванов, 57), 
Первушин, Багателие, Пуч-
ков (Степанович, 46), Болгов, 
Серченков, Исик, Фещенкэ 
(Хокришвили, 46).

Топхэр дагъэкIащ: Селяев, 
21 (1:0), Топурие, 83  (2:0).

Дагъуэ къыхуащIащ: 
Ива новым, Ярцевым, Сер-
ченковым, Хокришвили, То-
росян сымэ.

Жэпуэгъуэм и 21-м Уры-
сей  Федерацэм футболым-
кIэ и етIуанэ лигэм и «Б» 
дивизионым хэт командэхэм 
ирагъэкIуэкI зэхьэзэхуэхэм 
и етIуанэ Iыхьэм щIидзащ 
икIи япэ джэгугъуэхэр а ма-
хуэм зэхэтащ. Налшык и 
«Спартак»-м и унэ къыщри-
гъэблэгъащ Ставрополь и 
«Динамо»-р.

Судьям зэIущIэр зэрыри-
гъажьэу налшыкдэсхэм хьэ-
щIэхэм ерыщу ебгъэрыкIуэн 
щIадзащ икIи зэкIэлъыпыту 
я гъуащхьэтетыр тIэурэ-щэ-
рэ ягъэгузэващ. Уеблэмэ, 
зэIущIэм и 10-нэ дакъикъэм 
«Динамо»-м и гъуэр къыхуэ-
щтэну щытащ ди командэм 
и капитан Хьэшыр Алан, 

 Урысей Федерацэм футболымкIэ и етIуанэ лигэм и «Б» 
дивизионым зэхьэзэхуэр зэрыщекIуэкIыр

Дж.

1
1
1
1
1
1
1
1

Къ.

1
1
1
1
0
0
0
0

З.

0
0
0
0
0
0
0
0

Т.

11- 4
15-10
11-8
7-7
6-6
8-10
10-16
2-9

О.

16
14
13
12
10
6
6
3

ФI.

0
0
0
0
1
1
1
1

Командэхэр

1. «Севастополь»
2. «Алания-2» 
3. «Спартак-Налшык»
4. «СКА»
5. Биолог-Новокубанск
6. «Динамо-2» 
7. «Победа» 
8. «Динамо»

ауэ топыр зы тIэкIунитIэкIэ 
гъуэм и бгыкъум щхьэпри-
гъэлъэтащ. Абы иужькIэ 
хьэ щIэхэм зызэщIакъуэжри, 
джэгур ягъэсабырыжащ, 
икIи ди гъуэр къызэращтэн 
Iэмалхэр къызэрагъэпэщ 
хъуащ, ауэ апхуэдэу куэдрэ 
екIуэкIакъым. «Спартак-
Налшыкым» и гъуащхьэхъу-
мэныкъуэ Селяев Амыр-

хъан дахэу зэуа топым 
 къри гъэгъэзэну хьэщIэхэм 
я гъуащхьэтет Лизенкэ Вла-
дислав и Iэзагъыр хури-
къуакъым. Абы щыгъуэ зэIу-
щIэм и 21-нэ дакъикъэр 
екIуэкIыу арат. 

Апхуэдэ Iуэху щытыкIэм 
«Динамо»-м и щIалэхэр 
арэ зы къызэримыщIыр на -
Iуэу ахэр щIэпхъуащ, таб-

лом къыщыгъэлъэгъуа бжы -
гъэхэм зэхъуэкIыныгъэ ха-
лъхьэну, арщхьэкIэ я Iуэхум 
зыри къикIакъым. Уеблэмэ, 
налшыкдэсхэм Iэмал нэ-
хъыбэ къахукъуэкI хъуат я 
гъуащхьэр нэщIу къэзы-
гъанэу ди командэм къы-
тезэрыгуа хьэщIэхэр мы зэ-
мытIэу хагъэщIэну. «Спар-
так-Налшыкым» и топджэгу-

хэу Топурие Тамаз, Хьэшыр 
Алан, Торосян Севадэ сымэ 
ахэр къахуэгъэсэбэпакъым, 
ди жагъуэ зэрыхъущи. ЗэIу-
щIэм и япэ Iыхьэм и бжы-
гъэри 1:0-у иухащ. 

Командэхэм загъэпсэхуу 
губгъуэм къызэрихьэжу 
«Ди  намо»-м и джэгукIэм 
щIэ гуэр хилъхьэн мурад-
кIэ, щIалитI ихъуэжащ. ИкIи 
куэд дамыгъэкIыу абы-
хэм бжыгъэр 1:1 ящIыну Iэ-
мал яIащ. ЗэIущIэм и етIуа-
нэ Iыхьэм топджэгу губ-
гъуэм кърагъэхьа Степа-
нович Артём топыр дахэу 
иритат Хокришвили Давид, 
ауэ абыхэм я гъуащхьауэр 
ди гъуэм блэукIащ. ИужькIи, 
хуэм-хуэмурэ хьэщIэхэм 
нал шыкдэсхэр къыдагуэн 
щIадзащ икIи 66-нэ дакъи-
къэм Iэмал лъэщхэр къыху-
къуэкIащ гъуащхьэхъумэ Ко-
коев Давид, ауэ ари зэуа то-
пыр ди гъуэм щхьэпрылъэ-
тащ. Абы иужькIэ, дакъикъэ 
зыбжанэ нэхъ дэмыкIыу, ди 
гъуэм къебгъэрыкIуащ Сте-
панович Артём, япэрейм 
хуэ дэуи абы и топыр бгы-
къум щхьэщыкIащ.

ЗэIущIэр и кIэм щынэбла-
гъэм хьэщIэхэм щыу а-
гъэ  яIэщIэкIащ. Абыхэм я 
щхьэр ди гъуэм деж къы-

«Тысяча сто гравюр» фIэщыгъэм 
щIэт гъэлъэгъуэныгъэ хьэлэмэт 
 иджы б лагъэ къыщызэIуахащ Ткачен-
кэ Андрей и цIэр зезыхьэ Сурэ тыщI 
гъуаз джэхэмкIэ музейм . Ар  КъБР-м 
ЩэнхабзэмкIэ министерствэмрэ Худо-
жес твэхэмкIэ Урысей академиемрэ 
къызэрагъэпэщащ.

УФ-м и цIыхубэ, КъБР-м щIыхь зиIэ и 
сурэтыщI, республикэм и Къэрал сау-
гъэтым и лауреат, ХудожествэхэмкIэ 
Уры сей Академием и член-корреспон-
дент, ЩIДАА-м и академик, Красноярск 
гъуазджэхэмкIэ и институтым ксилогра-
фиемкIэ и къудамэр къызэзыгъэпэща 
икIи абы и унафэщI, профессор Пащты 
Герман утыку кърихьар езым и лэжьы-
гъэщIэхэм я закъуэкъым, атIэ и гъэсэн 
цIыкIухэм я IэдакъэщIэкI гъэщIэгъуэн-
хэми нэIуасэ дахуищIащ. Къыхэгъэщып-
хъэщ а лэжьыгъэхэм ящыщ куэд ди рес-
публикэм тыгъэ зэрыхуащIар.

Музейм и пэшхэм щыфIэдза сурэт-
хэр ХудожествэмкIэ Урысей академиер , 
Красноярск художествэмкIэ дэт къэрал 
институтыр, Хворостовский Дмитрий 
и цIэр зэрихьэу Красноярск дэт гъуаз-
джэхэмкIэ институтыр графикэ унэтIы-
ныгъэмкIэ къэзыухахэмрэ абы зи IэщIа-
гъэм щыхэзыгъахъуэу щыIэхэмрэ я Iэда-
къэщIэкIщ. Мы гъэлъэгъуэныгъэм и япэ 
Iыхьэр гъэ кIуам, Къэбэрдей-Балъ къэр 
Республикэр къызэрызэрагъэпэщрэ 
илъэси 100 щрикъум, ящIауэ щытащ.  
Абы щыгъуэ ягъэлъэгъуа гравюрэ 
лэжьыгъэ 1100-м ящыщу 400-р респуб-
ликэм тыгъэ къыхуащIат. Иджы а лэжьы-
гъэхэм я етIуанэ Iыхьэр тыгъэу къыдат: 
абыхэм ящыщу 250-р СурэтыщI гъуаз-

джэхэмкIэ музейм къыхуагъэнэнущ, 
 адрейхэр щэкIуэгъуэм и 25-м  КъБР-м и 
Лъэпкъ музейм утыку къыщрахьэ нущ. 

Зи гугъу тщIы гравюрэхэр Шекспир 
Уи льям, Поссе Абель, Байрон Джордж, 
Миссимэ Юкио, Брант Александр, Пуш-
кин Александр, Лермонтов Михаил, Го-
голь Николай, Бродский Иосиф, Кафкэ 
Франц, Набоков Владимир, Астафьев 
Виктор я IэдакъэщIэкIхэм хэт лIыхъужь-
хэм, нарт эпосым тращIыкIащ. 

ГъэщIэгъуэнщ лъэхъэнэ зэхуэмыдэхэм 
къагъэщIа литературэ тхыгъэхэм хэт-
хэр сурэтыщI ныбжьыщIэхэм къызэра-
гъэлъа гъуэ, абыхэм хуаIэ еплъыкIэр, 
гупсысэу щIалъхьэр.

Дауи, а лэжьыгъэхэм къахощ Пащты 
Герман и IэдакъэщIэкIхэр. Къищынэ-
мыщIауэ, удэзыхьэхщ Пащт-Хъан Алим 
«Вечера на хуторе близ Диканьки» (Го-
голь Николай), Аникутин Юрий «Райские 
псы» (Поссе Абель) тхылъхэм, Федоро-
вэ Еленэ «Каин» поэмэм (Байрон Джор-
дж), Цыреновэ Саянэ «Гэсэр» бурят 
IуэрыIуатэм хуащIа сурэтхэр. 

КъБР-м щэнхабзэмкIэ министрым 
и къуэдзэ Карчаевэ Аминат гъэлъэ-
гъуэныгъэр къыщызэIуихым жиIащ 
Пащ тым ди республикэм тыгъэшхуэ 
 хуищIауэ къызэрилъытэр.

- Ар сурэтыщI къудейкъым, атIэ къэра-
лым и цIыху пэжщ, Къэбэрдей-Балъ-
къэрым и къуэ нэсщ, - жиIащ Карча-
евэм. Абы къыхигъэщащ апхуэдэ лэ-
жьыгъэ  зэгъэуIуа ди республикэм зэи 
тыгъэ  къызэрыхуамыщIар, ар зи гукъэкI 
сурэтыщIым фIыщIэшхуэ зэрыхуэфа-
щэр.

КъБР-м и СурэтыщIхэм я зэгухьэны-
гъэм и унафэщI Къаныкъуэ Жаннэ 

зыхэт Iуэхур гъэщIэгъуэныщэу, щIэщы-
гъуэу къызэрилъытэр щыжиIащ зэIу-
щIэм.

- Пащты Герман дэ доцIыху график, 
су рэтыщI Iэзэу, ауэ мы гъэлъэгъуэны-
гъэм дэ наIуэ къытщещI ар икIи егъэ-
джакIуэ Iэзэу зэрыщытыр. Ксилографи-
емкIэ Сыбырым щыIэ еджапIэм щIэс 
сабийхэм я хъэтIыр, гупсысэкIэр, дуней 
лъагъукIэр зыми ещхькъым, - жиIащ 
Къа ныкъуэм.

Пащты Герман къызэхуэсахэм фIыщIэ 
яхуищIа иужь, графикэм, псом хуэмыдэу 
ксилографием, цIыхур хуебгъэсэну 
зэрымытыншыр жиIащ, аращ абы илъэ-
сихкIэ институтым, 3-кIэ аспирантурэм 
щIыхуеджэр.

- Сэ си гъэсэнхэм, студентхэм я деж 
щегъэжьауэ академикхэмкIэ иухыжу, 
хуабжьу срогушхуэ. Фэ щыхьэт фыте-
хъуэ фынущ ахэр зэрыксилограф Iэзэм, 
- жиIащ Пащтым. Абы къызэхуэсахэр 
щигъэгъуэзащ я еджапIэ-лъэщапIэр 
зэрызэфIэувам, езым иригъаджэхэми я 
гугъу ищIащ.

Пащты Герман фIыщIэ яхуищIащ 
 КъБР-м ЩэнхабзэмкIэ и министерст-
вэм и лэжьакIуэхэу мы IуэхумкIэ зы-
къыщIэзыгъэкъуахэм.

- ЯпэщIыкIэ сэ мураду сиIар лэжьы-
гъэ 300 хуэдиз утыку къисхьэу ахэр 
 КъБР-м  тыгъэ хуэсщIынырт, итIанэ 
сегуп сысыжри, 1100-рэ сщIащ. А сурэт 
те лъы джэхэм ди республикэм зыгуэр 
къыщыхуагупсысыну сыщогугъ.

Гъэлъэгъуэныгъэр мазэкIэ екIуэкIыну-
щи, хуей дэтхэнэри феплъ хъунущ.

ЩОМАХУЭ Залинэ.
Сурэтхэр Къарей Элинэ трихащ.

Псэ зыIутхэми къэкIыгъэхэми яхэткъым зыгуэрым хуэ-
мысэбэп, ирехъу ар хы толъкъунхэр зыгъэз джей домбей 
е нэм къимыубыд аргъуей. 

ИУЖЬРЕЙХЭМ куэду ягъэтIылъ джэдыкIэхэри абы-
хэм я хупсхэри къуалэбзухэм, дзыгъуэхэм, хьэпщхупщхэм, 
бэджхэм я шхыныгъуэщ. Аргъуей балигъхэри абыхэм къра-
шахэри я мыхьэмышхкъым псым хэс бдзэжьейхэми, къа-
Iэрыхьэ закъуэмэ. 

Псом нэхърэ нэхъ гъэщIэгъуэныр аргъуейр яшхыну къе-
щэ удз лIэужьыгъуэхэри зэрыщыIэрщ. Абыхэм ящыщщ «ро-
сянка», «мухоловка», «жирянка», «пузырчатка» жыхуаIэхэр. 
Ахэр къэкIыгъэ «Iэлщ», езыхэм я хьэгъэщагъэ цIыкIухэри 
яIэжу - къащхьэщих мэ гуакIуэм аргъуейхэр ирашалIэ, зэ-
рытетIысхьэу яубыдри, щыщ къахэмынэу ягъэткIуху къа-
IэщIэкIынукъым. 

Тритон, саламандрэ шындырхъуо лIэужьыгъуэхэмрэ хьэн-
дыркъуакъуэхэмрэ аргъуейм псым хипхъэ и хупсхэр ящып. А 
псэущхьэхэмкIэ ахэр витамин папщIэщ пкъыгъуэ сэбэпхэм-
кIэ зэрыкъулейм къыхэкIыу. Бэджхэри ещакIуэ зэпытщ ар-
гъуейхэм. Ахэр нэхъыбэу щызэхуэс щIыпIэхэм бэджыхъхэр 
щы зэIуащэ, а хъым ихуахэр, зэрыгурыIуэгъуэщи, езыхэм я 
шхыныгъуэщ.

Къуалэбзу псори а лъыифхэм я бийщ, ауэ, ахэр хьэуам 
здыхэтым, епхъуэу къэзыубыд пцIащхъуэхэмрэ хьэпцIа-
щхъуэхэмрэ япэхъун щыIэкъым. Абыхэм къакIэрыхур-
къым цыжьбанэхэмрэ губгъуэ дзыгъуэхэмрэ. Адрей къэ-
зы лъэтыхь псэущхьэхэм хуэдэу, аргъуейхэми щIымахуэр 
 хъарзынэу ирахыф. Ахэр къызэтонэ, щIыIэ зэрыхъуу, да-
гъэм ещхьу, я Iэпкълъэпкъым къыпкърыкI пкъыгъуэм и 
фIыгъэкIэ. 

Сыт аргъуейм сэбэпынагъыу къихьыр?
Псэущхьэ щхьэхуэхэм ар зэрашхыныгъуэм и мызакъуэу, 

КъуэкIыпIэ къэралхэм я дохутырхэм яхэтщ цIыхум и Iэпкъ-
лъэп къым щыщу нэхъ зэIэзэн хуей щIыпIэхэр аргъуей хэмкIэ 
къэзыхутэфхэр. Ахэр зытетIысхьэри зэдзакъэри уз зы хэт 
щIыпIэхэрщ, уеблэмэ аргъуейр зэредзэкъам и фIыгъэ кIэ 
лъынтхуэм щызэпцIа лъыр (тромбыр) кIуэдыжынкIэ мэхъу - 
ар зэдзакъэм и пэ папцIэмкIэ хикIэ пкъыгъуэм  лъыр занщIэу 
ткIуаткIуэ ещI, езыр ирикъуху, лъыр зэмыпцIу къыщIи-
фыкIын хуэдэу. Ар щIэныгъэлIхэм къахута нэужь, медицинэ 
шприцхэр абы къытращIыкIащ. Аргъуейм, бжьэхэм хуэдэ 
къабзэу, къэкIыгъэхэм я купсэр я лъакъуэ хэм фIэлъу зэб-
грах, гъавэхэкIхэр бэв ящIу, жыгхэмрэ щхъуан тIагъэхэмрэ 
ягъэбагъуэу.

Аргъуейм и хупс цIыкIунитIэхэм псыр ягъэкъабзэ, сыту 
жыпIэмэ абыхэм яшх псышэд инахэм, псыежэххэм, псы-
дэуэхэм щызэтрихьэурэ щIэфыхь псыщIагъудзхэм я зэран-
кIэ багъуэ микроорганизм зэранхэр. Псалъэм папщIэ, зы 
шыр цIыкIу закъуэм зы сыхьэтым хуэзэу псы стэкани 4 
игъэ къэбзэфынущ. Псом нэхърэ нэхъ шынагъуэу къалъытэ 
техьэгъуэ (маляриер) зэбгрызых тропик аргъуейхэр. Ар-
къудейхэр къащти, зыгуэрым и сэбэпщ - абыхэм цIыхум ща-
хъумэ зэпыу зимыIэ тропик уэшхыр къыщешх щIыпIэхэм я 
щIыуэпсыр.

АфIэкIа инагъ зимыIэ псэущхьэхэм ябгъэдэлъщ бгъэщIа-
гъуэ хъуну Iуэхугъуэ куэд: абыхэм къыщраша щIыпIэр апхуэ-
дизу фIыуэ ялъагъури, километр зыбжанэм адэкIэ пхуэкIуэ-
нукъым. Ахэр нэхъ яхуэлъэщ цIыху пщIантIэхэм, къакIэрих 
мэмкIэ зэуэ къагъуэтри. ИтIанэ, псом нэхърэ нэхъ зэдза-
къэр зи лъыр езанэ гупым хиубыдэхэрщ, абыхэм ейм бе-
лок нэхъыбэ зэрыхэлъым къыхэкIыу. Мыл зэтежыхьахэм 
щIиубыдэу хэщтыхьа аргъуейр, гъатхэр къэсу мылыр зэрыт-
кIужу къэвыжынурэ, зэрыщыта къабзэу лъэтэжынущ. Ар-
гъуейм бгъэдэлъ сэбэпынагъхэр къалъытэу абыхэм фэ-
еплъ щыхуагъэувауэ дунейм тетыр Словакием и Комарно 
къалэм и закъуэщ.

ШЭРЭДЖ Дисэ.

Агроном цIэрыIуэ, Лэжьыгъэм 
и ветеран, Лэскэн щIыналъэм За-
уэмрэ лэжьыгъэмрэ я ветеранхэм я 
советым и унафэщIу щыта Уэркъуа-
сэ Пётр Мухьэмэд и къуэр 1939 гъэм 
шыщхьэуIум и 4-м Лэскэн ЕтIуанэ 
къуажэм къыщалъхуащ. 

ПЁТР И АДЭ Мухьэмэд (къуажэм 
къы зэрацIыхур Хьэмэдэт) Хэку за-
уэшхуэр къыщыхъеям япэу фронтым 
Iухьахэм, лIыгъэ хэлъу щызэуахэм 
ящыщщ. 1942 гъэм ТекIуэныгъэм па-
пщIэ и псэр итащ. 

Зи адэр зыщхьэщымытыж адрей 
ныбжьыщIэхэми ещхьу, гугъуехьым-
рэ хуэмыщIа псэукIэмрэ имыгъуэу  
ба лигъыпIэ иригъэувахэм, Iэна-
тIэ мытыншым Iуувахэм яхэхуащ 
Пётр. Абы и анэ КIулу ящыщщ за-
уэм «фызабэ» цIэ дыджыр зыфIища 
бзылъхугъэ мелуанхэм. И щхьэгъу-
сэр апхуэдэу щыфIэкIуэдым, зэры-
жаIэу, ибг щIикъузэри, и сабии-
тIыр, зы щIалэрэ зы хъыджэбзрэ, 
дауэ  гугъу ядехьами, къигъэтэджащ, 
езым бгъэдэлъ Iущагъым, пэжы-
гъэм, нэмысым зэрыщIипIыкIыным, 
зэрыхуигъэсэным хущIэкъуу. 

КIулу щIалэр псом япэ иригъэщащ,  
щIэныгъэ, зэрыпсэун IэщIагъэ зэры-
ригъэгъуэтыным къарууэ иIэр ири-
хьэлIащ. Апхуэдэ щIыкIэкIэ лъэпкъым 
и пщIэр Iыгъыныр, Iэтыныр анэм 
 къуэм нэхъ IэщIилъхьащ. АбыкIэ 
 хущIэкъуащ и щхьэгъусэ зауэм хэ-
кIуэда лIы щыпкъэм и лIэужьым 
зэрызригъэужьыным, хуэфащэ цIыху 
я къуэм къыхищIыкIыу лъэпкъым ты-
гъэ зэрыхуищIыным. 

КъехъулIащ КIулу и хъуэпсапIэр. 
Анэм зыщIигъэкъуэн, абы и гугъуе-
хьыр дигъэпсынщIэн гуращэм къри-
хуэкI Пётр Лэскэн ЕтIуанэ жылэм а 
зэманым Молотовым и цIэр зэрихьэу 
щыIа колхозым 1955 гъэм лэжьэн 
щыщIедзэ Iэщыхъуэу. 

Ауэ, сыт хуэдиз хэлъэт иIами,  щIэ-
ныгъэ нэс бгъэдэмылъауэ ехъу-
лIэныгъэфIхэр зэрызыIэримыгъэхьэ-
фынур щIалэщIэм пасэу къыгуроIуэ. 
Аращ ар механизаторхэр ща гъэ-
хьэзыру Дохъушыкъуей (Старэ Шэ-
рэдж) къуажэм дэт еджапIэм щIэ-
тIысхьэу 1959 гъэм, ерыщагъ хэлъу, 
къыщIиухари. 

«Лэскэн» совхозым и тракторист 
пашэхэм илъэсищ енкIэ яхэтащ ар, 
зригъэгъуэта тракторист IэщIагъэм 
зэрыхуэфащэр къыщигъэлъагъуэу. 
Псэемыблэжу зи лэжьыгъэ IэнатIэм 
пэрыт, лъагапIэщIэхэм хуэпабгъэ 
щIа лэ нэгу зэлъыIуха псэ къабзэм  
 район, къуажэ унафэщIхэм гу къы-
лъамытэу къэнакъым.

Хуэфащэу къалъытэри, Ставро-
поль къалэм а лъэхъэнэм дэта со-
вет-парт школым еджакIуэ ягъакIуэ. 
ИлъэсищкIэ щIэсу, курыт щIэныгъэ 
зэрызыщригъэгъуэтами, и Iуэху зехьэ-
кIэми, и цIыху бгъэдыхьэкIэми нэхъ-
ри зэрызыщригъэужьами щыхьэт то-
хъуэ, псалъэм папщIэ, совхозым и 
хадэгъэкI бригадэм щылэжьа 1965-
1969 гъэхэм къызэгъэпэщакIуэ нэсу 
зэрызыкъыщигъэлъэгъуар. 

ГуащIэдэкI хьэлэлыр зи нэрыгъхэм 
закъыкIэримыгъэхуу, сыт пщэрылъ 
къыщащIми игъэзащIэрт Пётр. Ап-
хуэдэ Iуэху бгъэдыхьэкIэм гузэгъэ-
гъуи дэрэжэгъуи къритырт. 

«Узыхуэплъэм унэплъысу» зэрыжа-
Iэр фIэщ къыпщещI Уэркъуасэр 
1969 гъэм къыщыщIэдзауэ 1973 гъэ 
пщIондэ, япэщIыкIэ «Лэскэн» со-
вхозым, иужькIэ «Ерокъуэ» совхозым 
агроном нэхъыщхьэу зэрыщылэ-                          
жьам.

Фэеплъ

Ерокъуэ къуажэм 
щыщыIам

Уэркъуасэ Пётр и лъагапIэщIэхэр 
абдежми щиухакъым. Ар 1973 - 1978 
гъэхэм «Ерокъуэ» совхозым и уна-
фэ щIу ягъэув. А гъэхэм къып хуэ-
мыцIыхужын хуэдизу захъуэжат къуа-
жэм и теплъэми цIыхухэм я псэукIэ-
ми. Курыт еджапIэ, сабий сад, мэкъу-
мэш техникэр щахъумэн гуэщышхуэ 
– куэд мэхъу а зэманым Ерокъуэ жы-
лэм ухуэныгъэу щызэфIагъэувам и 
бжыгъэр.

А псом и щIыIужкIэ, консерв  щагъэ-
хьэзыр заводри IэмэпсымэщIэхэм-
кIэ зэщIаузэдауэ щытащ. Ерокъуэ-
дэсхэм нобэми фIыкIэ ягу къагъэ-
кIыж къызэгъэпэщакIуэфIу яхэта 
Уэркъуасэр. 

Лэскэн ЕтIуанэм
къегъэзэж

ИужькIэ, 1978 гъэм къыщыщIэдза-
уэ 1981 гъэ хъуху, Пётр Лэскэн ЕтIуа-
нэм и къуажэ советым и цIыхубэ де-
путатхэм я исполкомым и унафэщIу 
лэжьащ. 1981-1996 гъэхэм Пётр агро-
ном нэхъыщхьэу зэрыщытам къы-
дэкIуэу, парт организацэм и сек ре тарь 
къа лэн ри ирихьэкIащ. Зэ рылажьэм 
хуэ дэу, Къэбэрдей-Балъ къэр къэрал 
уни верситетри къиухыжащ, «учёный 
агроном» IэщIагъэр щызригъэгъуэ-
тауэ. 

Къэралыр лъэлъэжу рынок псэу-
кIэм щыхуэкIуами, Пётр Iуэхуншэу 
зы махуи щысакъым. ЩIэныгъэ нэс 
зыбгъэдэлъ цIыху акъылыфIэр къуа-
жэдэсхэм чэнджэщэгъу пэж яхуэ-
хъурт. 

ГъащIэм и гугъуехьхэм къызэфIа-
мыгъащIэу, къэралми езыр зыщыщ 
адыгэ лъэпкъми яхуэпэжу, къыхуа-
гъэфэща IэнатIэм пэрытащ Пётр.

ЩIэныгъэлIым и IэужьыфIхэм 
ящыщщ мэкъумэшым елэжь дэтхэнэ 
зыми къыхуэщхьэпэн, къигъэсэбэпын 
чэнджэщ щхьэпэхэр газетхэм, жур-
налхэм къытрыригъадзэу зэрыщыта-
ри. А тхыгъэхэр игъэнщIырт губгъуэ 
зехьэкIэмрэ хадэгъэкIынымрэ пыщIа 
хъыбарегъащIэхэмкIэ. 

Гъавэм, хадэхэкIым, пхъэщ хьэ-
мыщ хьэм заужьынымкIэ зэран хъу 
хьэпIацIэ зэмылIэужьыгъуэхэм я 
къэхъеигъуэр къэмыс щIыкIэ щIап-
хъэхэм я гугъу ищIу, зищIысыр къагу-
ригъаIуэу, чэнджэщ щхьэпэхэр яриту 
къызэрекIуэкIар-щэ?! 

Мэкъумэшым ехьэлIауэ Уэркъуа-
сэм и чэнджэщхэм щIэх-щIэхыурэ 
щIэуп щIэр Лэскэн районым щыщ 
фермерхэмрэ IэщIагъэлIхэмрэ я за-
къуэтэкъым, АтIэ Аруан, Тэрч, Бахъ-

сэн щIыналъэхэм щыщхэми зыкъы-
хуагъазэрт. Уеблэмэ гъунэгъу осетин 
жылэхэм къикIыурэ чэнджэщакIуэ 
къыщыхуэкIуэ е езыхэм я губгъуэхэм 
яшэурэ щрагъэплъ къэхъурт.

Щапхъэгъэлъагъуэт, 
жыджэрт

«Зэманым декIур лIыфIщ» зыхужа-
Iэхэм зэращыщыр Пётр игъэна Iуэрт 
гъэсэнхэр и куэду зэрыщытымкIи, 
щIалэгъуалэм щапхъэ зэраригъэ-
лъагъумкIи. Инми цIыкIуми псэлъэ-
гъу яхуэхъурт, яжриIэн, зэригъэIу-
щын  къигъуэтырт. ЩIалэгъуалэм, 
еджа кIуэ цIыкIухэм я зэIущIэхэм 
щрагъэблагъэкIэ, яжриIэжырт Лэс-
кэн тIуащIэм и тхыдэ гъэщIэгъуэным, 
щIыпIэцIэхэм я къежьэкIэ хъуамрэ 
лIэщIыгъуэ зыбжанэ ипэкIэ къыще-
кIуэкIахэм ятеу хуауэ нэхъыжьхъэм 
къаIуэтэжа хъыбар гъэщIэгъуэн-
хэмрэ. Езы Пётр «ахэр дэнэт щищIэр» 
жыпIэмэ, щIалэ танэу иджыри шко-
лым щIэсу, мэлыхъуэ лIыжьхэм я 
гъу сэу, Къущхьэхъу зыбжанэрэ дэ-
кIыгъат, щаухэс-щагъэхъыбархэм 
щедэIурэ игу ириубыдэу. 

Хъыбарыжьхэм, пшыналъэхэм, 
лъэп къым къыдекIуэкI Iущыгъэ-
хэм, IуэрыIуатэм фIыуэ щыгъуа зэ ти, 
къэмыувыIэу сыхьэт бжыгъэкIэ теп-
сэлъыхьыфынут. Сыт хуэдэ тхылъ 
къыдэкIами, псом япэ зыIэригъэ-
хьэрт, нэпсейуэ ар щIиджыкIырт, 
дэтхэнэми Iуэху еплъыкIэ хуиIэжт, 
«Адыгэ псалъэ» газетыр зыпищI 
щыIэххэтэкъым. Районым къыщыдэкI 
газетым и тхыгъэхэр къытехуэрт, абы-
хэм жыджэру ядэлажьэрт.

2007 гъэм къыщыщIэдзауэ ду-
нейм ехыжыху Пётр лэжьащ Лэскэн 
щIы налъэ администрацэм и мэкъу-
мэш къудамэм и агроном пашэу, 
«Рос сельхознадзор» зэгухьэныгъэм 
КъБР-м щиIэ и къудамэм къэкIы-
гъэхэр хъумэнымкIэ Лэскэн райо-
ным къыщызэригъэпэща станцым 
и IэщIагъэлI нэхъыщхьэу, иужьым а 
IуэхущIапIэ дыдэм и унафэщIу. Абы 
къыдэкIуэу Лэскэн щIыналъэм Зауэм-
рэ лэжьыгъэмрэ я ветеранхэм я зэ-
гухьэныгъэм и унафэщI къалэнри и 
IэнатIэ нэхъыщхьэм къыдэкIуэу ири-
хьэкIащ. 

Уэркъуасэ Пётр къыхуагъэфэщащ 
УФ-м Мэкъумэш хозяйствэмкIэ и ми-
нистерствэм и фIыщIэ тхылъ, Къэ-
бэрдей-Балъкъэрым Мэкъумэш хо-
зяйствэмрэ ерыскъыпхъэхэмкIэ и 
м и нистерствэмрэ республикэм и 
Пар ламентымрэ я щIыхь тхылъхэр, 
жылагъуэ зэгухьэныгъэхэм къабгъэ-
дэкIа медаль бжыгъэншэхэр, лэжьы-
гъэм и ветеран цIэ лъапIэр. 

КъикIуа гъуэгуанэм хуэфащэу икIи 
пащэу ирокIуэ Уэркъуасэ Пётр  и бын-
хэри. Адэм и лъэужь дахэр и щIалэ 
нэхъыжь Анзори игъэгъуэщакъым. 
Ар илъэс 25-кIэ егъэджакIуэу шко-
лым щылэжьа иужь, и адэм и IэщIа-
гъэр Къэбэрдей-Балъкъэр мэкъумэш 
академием щызыIэригъэхьэжауэ, 
мэ къумэш IэнатIэми пэрытащ. Ан-
зор Лэскэн ЕтIуанэ администрацэм 
и Iэтащхьэ къалэнри илъэситхукIэ 
зэрихьащ, зэрыщехъулIэм и нэщэнэу 
 къуажэдэсхэр къыхуэарэзыуэ. 

Лъэпкъ Iущыгъэм зэрыжиIэу, 
лъэужьыфIым къыпэкIуэ хъугъуэ-
фIы гъуэхэр мылъкум йофIэкI. 
Пётр  къэзыцIыхуу щыта дэтхэнэ-
ми и цIэр фIыкIэ игу къегъэкIыж. 
НэхъыжьыфIым хьэл-щэн дахэу, 
гупсысэкIэ узыншэу бгъэдэлъар 
щIэблэм щхьэпэ, щапхъэгъэлъагъуэ 
яхуэхъумэ, ар насыпщ. 

АНЗОРЫКЪУЭ Аслъэмырзэ. 

щагъэна хуэдэти, зэплъэкI 
жыхуаIэр ящIэжыртэкъым. 
Апхуэдэ щытыкIэр Топурие 
Тамаз IэкIуэлъакIуэу къи-
гъэсэбэпри, абыхэм яIэ-
щIэ кIащ. «Динамо»-м и 
 гъуащхьэтет Лизенкэ Вла-
дислав етIуанэ топми пэ- 
 лъ э  щакъым. ЗэIущIэм и 
бжы гъэр 2:0 щыхъуам 83-нэ 
дакъикъэр екIуэкIырт.

Абы иужькIэ командитI-
ри хущIэкъуащ нэгъуэщI  
мы хъуми иджыри топ 
зырыз я хьэрхуэрэгъухэм 
ху да гъэкIыну, ауэ таб лом 
къыщыгъэлъэгъуа бжы гъэ-
хэм зэхъуэкIыныгъэ яху-
хэлъ хьакъым. 

Жэпуэгъуэм и 21-м Урысей 
Федерацэм футболымкIэ и 
етIуанэ лигэм и «Б» дивизи-
оным хэт командэхэм ира-
гъэкIуэкIа адрей зэIущIэхэр 
мыпхуэдэ бжыгъэхэмкIэ иу-
хащ: - «Динамо-2» - «СКА» 
- 1:2, «Победа» - «Севас-
тополь» - 1:3, «Алания-2» 
-  «Биолог-Новокубанск» - 
3:2.

КъыкIэлъыкIуэ зэIущIэр  
Нал шык и «Спартак»-м 
иригъэ кIуэкIынущ жэпуэ-
гъуэм и 25-м. А махуэм 
ар хьэщIапIэ щыIэу «Се-
вастополь»-м дэджэгунущ.

БАТОКЪУЭ Албэч. 

ХадэхэкIым йогугъу
Къэбэрдей-Балъкъэрым Мэкъумэш хозяйствэмкIэ и ми-

нистерствэм къызэритамкIэ, хадэхэкIыу къытрахыжащ, те-
плицэхэм къыщагъэкIыр хэмыту, тонни мини 145,8-рэ. 

МЭКЪУМЭШ, фермер, уней IуэхущIапIэхэм зэгъусэу ха-
дэ хэкIыу къагъэкIар нэгъабэ и иджы хуэдэ зэманым нэхърэ 
процент 16-кIэ нэхъыбэщ. Республикэм и мэкъумэшыщIэхэм 
кIэр тIофым и мызакъуэу, мы гъэм хъарзынэу къехъулIащ 
къэ быстэр, пхъыр, бжьыныр, жэгундэр.

Иджыпсту зэщIакъуэж хадэхэкIым и нэхъыбэр хъумапIэхэм 
щIалъхьэнущ.

ЩIыр явэ
Гъавэ Iухыжынымрэ бжьыхьэсэ лэжьыгъэхэмрэ къадэ-

кIуэу республикэм и мэкъумэшыщIэхэм гъатхасэм щIыр 
хуагъэхьэзырын мы махуэхэм щIадзащ. ЩIыIэр къемыуэ 
щIыкIэ ар зэфIагъэкIыну я мардэщ. 

ЩIЫР иджыпсту вэн щIыхуейр бжьыхьэм къешх уэшхымрэ 
гъатхэм текIыжыну уэсыпсымрэ щIым фIыуэ хыхьэн, гъавап-
хъэу хащIэ жылэхэм нэхъ зрагъэужьын папщIэщ. Абы и фIы-
гъэкIэ, жылэхэм къару ягъуэтынущ икIи нэхъ псынщIэу за-
Iэтынущ. 

КъимыдэкIэ, гъатхэ лэжьыгъэхэр ягъэмэщIэн папщIэ 
щIым и нэхъыбэр иджыпсту явэмэ нэхъ яфIэтэмэмщ мэкъу-
мэшыщIэхэм икIи дэтхэнэ зы махуэ уэфIри къагъэсэбэпурэ 
хьэсэхэр зэрагъэдзэкI.

ХЬЭЩЫКЪУЕЙ Олег.

Сурэтыр Уэлджыр Артур трихащ.



Расул и фащэ


